
ՀՀ կառավարության որոշման նախագծի ընդունման անհրաժեշտության մասին
	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը 

	
	Երևանի Շահումյանի նախկին շրջգործկոմի և Մալաթիա-Սեբաստիայի թաղապետարանի հետ մինչև 2004 թվականի մարտի 31-ը կնքված վարձակալության պայմանագրերի հիման վրա մի շարք քաղաքացիներ տարիներ շարունակ հողամասեր են զբաղեցրել Դալմայի այգիներում գտնվող 256.0 հեկտար մակերես ունեցող անտառային հողերից։ ՀՀ կառավարության 2004 թվականի հոկտեմբերի 21-ի «Երևանի քաղաքապետին առանց մրցույթի հողամասերի վարձակալության պայմանագրեր կնքելու թույլատվություն տալու մասին» N 1530-Ն որոշման հիման վրա Դալմայի այգիներում գտնվող 256.0 հեկտար մակերես ունեցող անտառային հողերից առանց մրցույթի, վարձակալության պայմանագրեր են կնքվել Երևանի Շահումյանի նախկին շրջգործկոմի և Մալաթիա-Սեբաստիայի թաղապետարանի հետ մինչև 2004 թվականի մարտի 31-ը կնքված վարձակալության պայմանագրերի հիման վրա հողամասերն զբաղեցնող անձանց հետ:
Ներկայումս պայմանագրերի հիման վրա հողամասերն զբաղեցնող անձինք դիմել են խնդրելով երկարաձգել իրենց հետ կնքված վարձակալության պայմանագրերի ժամկետները, որոնք ավարտվում են 2015 թվականին։
     Անհրաժեշտություն է առաջացել վարձակալության պայմանագրերի ժամկետների  երկարաձգման նպատակով  վարձակալների հետ ՀՀ գործող օրենսդրությանը համապատասխան կնքել վարձակալության պայմանագրերի գործողության  ժամկետները երկարաձգելու համաձայնագրեր: 
  ՀՀ անտառային օրենսգրքի 50-րդ հոդվածի 1-ին մասի համաձայն՝ անտառների և անտառային հողերի վարձակալության  պայմանագիրը կնքվում է մինչև 60 տարի ժամկետով։

	2.
	Առաջարկվող կարգավորման բնույթը

	
	Վարձակալության պայմանագրերի գործողության ժամկետների  երկարաձգման նպատակով  ՀՀ գործող օրենսդրությանը համապատասխան վարձակալության համաձայնագրեր կնքելն է: 



	
	

	3
	Նախագծի մշակման գործընթացում ներգրավված ինստիտուտները և անձինք

	
	

	
	Որոշման նախագիծը մշակվել և ներկայացվում է Երևանի քաղաքապետարանի կողմից։

	4.
	Ակնկալվող արդյունքը

	
	Արդյունքում կլուծվեն բազմաթիվ քաղաքացիների խնդիրները՝ կապված ՀՀ գործող օրենսդրությանը համապատասխան վարձակալության պայմանագրերի ժամկետների երկարաձգման   և  դրանից բխող իրավունքների պետական գրանցման հետ ։


	
	


                     Տ.ՄԱՐԳԱՐՅԱՆ
